
楊潤雄：港史併中史培養國民認同

香港文匯報訊（記者 陳庭佳）喺旺角暴亂核心人物之一、「本

土民主前線」前發言人梁天琦被判罪成之後，一個叫做「學生獨

立聯盟」嘅組織就吹雞叫人噚晚落西洋菜南街，嚟一次「大規模

社會抗爭計劃嘅預告」，仲講到「以死相搏」，搞到警方非常緊

張，傍晚已經派咗大批軍裝便裝落去睇到實，點知壇嘢點睇都似

係一場記招，圍觀者不過50人。現場記者同路人喺核心外圍圍

觀，一班核心內圍嘅「港獨」分子逐個揸咪講嘢，哦，明晒，又

係講就威做就雞嗰亭！

「學獨聯」菜街集會攞架嚟丟
「以死相搏」變揸咪嗌口號 圍觀者記者多過參與者

香港文匯報訊（記者 柴婧）經過逾
一年半兩個階段諮詢後，教育局日前
公佈初中中史科修訂課程大綱，當中
將「文化特色」及「香港發展」內容
相關中史時期的課題一併教授。局長
楊潤雄昨日表示，對比現時中史課程
未有提及香港發展，修訂加入相關內
容屬一大改善，而新修訂稿將之融入
整體政治演變中，也是經過專業討論
的結果。他強調，身為中國人，認識
國家歷史必定令學生更加知道國家和
香港的發展，一定可以幫助培養學生
國民身份認同。
楊潤雄昨晨接受電台訪問時表示，現

行中史課程並未講及香港內容，所以在
修訂諮詢時已作改善，加入香港和國家
歷史如何緊扣的課題，讓學生學習中史
更有興趣。
不過，經過兩階段諮詢，以及專責
委員會的專業討論後，認為將香港內
容融入歷代歷史的政治演變，能更緊
貼講授國家和香港關係，亦令教學更
有彈性，而課時方面亦一直維持於15
個課節，故新修訂不涉及政治考慮，
亦「完全沒有不重視香港發展的重要
性」。
楊潤雄強調，學習國家的歷史，必令

學生更加清楚知道國家和香港一路的發

展，對加強學生國家的認識、認同感有
很大幫助，同時可以培養國民身份認
同。不過，雖然公民及國民教育對學生
很重要，但暫時未有考慮推出「國民教
育科」，有關元素會繼續融入不同科目
中。

教師可持平分享史觀
針對有人質疑新修訂的中史課程仍未

將所有具爭議的歷史事件包括在內，楊
潤雄指出，在教學上老師能作專業判
斷，如覺得有需要，在持平及資料全面
下亦可繼續教授，或向學生分享自己對
歷史事件的看法。

不過，他強調教師在教學時需要讓學
生了解其他意見及理據，讓學生全面認
識事件，而不應將個人政治理念灌輸予
學生。
在教科書編寫問題上，楊潤雄表示，

局方會與出版商開會解釋新課程，由書
商和作者決定內容編排及用字，局方的
評審專家小組於審核時則會提供意見，
例如語法上可能有不精準的地方，讓書
商決定是否修改。

張國鈞：更全面掌握歷史
民建聯立法會議員張國鈞讚揚新修訂

有助釋除中史教師對課時不足的憂慮，

有助學生更全面去掌握國家歷史發展，
以及內地與香港的關係。
他並肯定新修訂的課程大綱中不加入

一些具爭議的歷史事件，而交由教師自
行決定是否教授的做法，認為這尊重了
教師專業判斷及校本自決，有關做法合
適，亦有助避免中史科遭到「政治
化」。

顏汶羽：助提升國家觀念
青年民建聯主席顏汶羽也表示，新的

中史修訂有助學生認識香港於國家歷史
上的獨特角色，提升年輕一代國家觀念
和民族身份認同。

香港文匯報訊（記者 陳川）「本土
民主前線」前發言人梁天琦被判暴動罪
成，一班傳統反對派中人紛紛交戲，將
梁天琦讚到天花龍鳳，想吸納佢哋嘅選
票，但「獨派」中人唔受呢！當年以
「傘兵」名堂參加過區議會選舉嘅劉偉
德，就發帖鬧喺今年立法會新界東補選
時，聲稱當選後會支援「義士」范國威
（咖喱飯）走數，係言而無信嘅政棍，
仲話明年區選會追擊民主黨，要對方
「滅黨」喎！

批「咖喱」走數「義」助得把口
范國威在新界東補選期間，公開向

「港獨」分子開出期票，稱會吸納梁的
「抗爭理念」，並在當選後撥出資源支
援「抗爭者」、跟進囚權問題，及協助
有需要的「抗爭者」重新「適應社會」
等等。選前口輕輕，現在當選咗，當然
就走數啦。

劉偉德近日發帖，就將矛頭指向
范國威：「今年補選時，范國威又
話 探 梁 天 琦 又 話 會 幫 義 士 ， 依
（𠵱 ）家選到入去就無咗件事。幾
時找數呀？你地（哋）唔好叫『泛
民』啦，叫『（人血）饅頭聯盟』
嘛。一言九丙，成班言而無信嘅政
棍。我呸。」
「Muk Lam」留言爆粗道：「×！

票都拎×左（咗）啦，知×邊個叫梁
天琦咩，佢×母同食屎狗有咩×野
（嘢）分別，一樣食×左（咗）屎，
因為得把口，食屎用！」「Bebe Ho」
就話：「祝佢食人血饅頭食到生癌
死！」
「Sara Lam」就話自己去范國威 fb
多個帖度留言，要佢「實踐選舉承諾，
向選民交代」，但對方一直唔肯回
應。」「Jay Leung」就話：「盧建民
（另一暴動罪成者）親身走埋去追問范

國威，條×頭正眼都無望
過佢。佢會回應你？」
被稱為「游蕙禎 Plan

B」嘅袁健恩就揶揄：
「 算 吧 啦 ， 佢 去 探
（『義士』）仲煩到天
琦同其他人，見到佢都
想嘔啦！……呢啲咖哩
屎，理佢係浪費人生。
一係唔好理佢一係下屆
狙擊佢。」
劉偉德就話：「追擊追擊，斷佢政治
米飯。」
劉偉德亦繼續鬧民主黨：「邊個喺

（係）好人邊個喺（係）壞人，邊個
真心為年輕人，邊個假仁假義，好容
易睇架（㗎）咋。唔係話個個『泛
民』都喺×街，不過何俊仁呀，范國
威呀，李柱銘呀，全部都喺×人。共
通點？民主黨出生嘅垃圾囉……本人

與『民主黨』誓不兩立。我會用盡全
力滅你黨。」

揚言明年區選射「鴿」
佢仲話會喺明年區議會選舉追擊民主

黨，「區選要佢哋還，但係我只會支持
傘兵，同民主黨撞區？照打。」
「吳浩希」就附和道：「全力撐傘兵
出選，係時候要大換血！」

透過鼓吹「民主
自決」借頭借路搞
「港獨」嘅「中
箭」（「香港眾
志」），前晚整咗
一篇叫「轉型宣
言」嘅嘢，實情就
係宣佈佢哋由於無
得再掛「中箭」牌
頭參選，將會由「政黨」降格到去「民間政治
團體」，但繼續死攬「自決」唔放。本來一個
組織有進有退好正常啫，但「中箭」將白事講
到紅事咁，就真係人唔笑狗都吠，就連自己友
學者亦都睇淡佢哋，話佢哋走回頭路，隨時散
band都未定！但亦有人話唔好咁開心住，因為
佢哋似係有「高人教路」，總之就睇定啲啦！
「中箭」前晚搞兩周年黨慶，但睇嚟都係最後
一次，因為佢哋喺場刊度登咗篇「轉型宣言」，
提到佢哋唔再定性為「政黨」，將會自居「立足
民間的政治團體」。呢篇自己友先睹為快嘅文，
要到噚日先喺facebook度公開畀一般平民百姓。
內容方面，相信大家都估到佢哋會大賣小強，
「宣言」話針對「中箭」嘅「政治打壓」兩年嚟
「無休無止」，喺政府屢次「剝奪」佢哋嘅政治權
利之後，參選之路顯然已被中斷，而「自決運動」
亦因被斷定係「違反基本法」而遭到全面打壓。
不過，佢哋話香港嘅公民社會有巨大潛力，所
以佢哋將會專注參與公民社會建設，首要係反對
基本法第二十三條立法「守護自主」，聚焦發展
青年組織、媒體工作，為「自決運動」培養群眾
基礎喎。
「宣言」亦都暗啞底叫「中箭」啲金主開大啲
個水喉，提到議席會為政黨提供資源，但佢哋𠵱
家根本參選唔到，「這些正正是『眾志』未來需
要着力解決的問題：在失去議會力量後，我們如
何保持穩定的財政狀況以及社會影響力。」
被踢出立法會嘅羅三七（羅冠聰）接受傳媒訪

問時就話，「中箭」降格係政治現實使然，與其繼續投放精
力喺選舉方面，不如做多啲民間工作，但喺未來嘅選舉入面
就會積極考慮支持「友好」出選。
不過，親反對派嘅中大政治與行政學系高級講師蔡子強
就睇淡佢哋，話以往香港由政治團體走進議會嘅例子較
多，但好似「中箭」嘅做法就比較少見，形容係走回頭
路，呢種情況下相關組織往往有可能會走向解散。
清醒嘅一群就提醒大家隨時有蠱惑。「Tong Donald」

話：「不要太高興，相信經高人指路，只是改變策略而
已，相信他們『港獨』之路不會就此罷休。」「Li Pik
Kwan」亦都認同：「呢招金蟬脫殼，喂，大把人用過
啦！唔好傻啦！有錢搵點會咁易散band 呀？」

網民疑「使橫手」避法網
「良太中西」更舉例：「『眾志』的日本同仁SEALDs

（反對日本政府推行安保法嘅學生組織）也採取了虛假轉型
戰術，不過很快組成了不同NPO（非牟利組織）以及民企，
結局性質都不會改變蒙騙大眾。所謂轉型是避開社會批判以
及逃過法網的手段。」 ■香港文匯報記者 陳庭佳

反對派「琦」招自殺 引「獨」人食「范」吞「鴿」

■劉偉德狠批范國威搶完光環後即走數。 fb截圖

■劉偉德揚言與民主黨誓不兩立。 fb截圖

話說警方傍晚6點左右已經做晒準
備，派咗幾隊藍帽子同便裝落去

菜街戒備，去到7點咁上下仲增加人
手，同埋喺大廈天台用攝影機影落
嚟，但係「學獨聯」、「學生動源」
同幾個大學學生會啲人加埋都唔夠佢
哋多。
去到8點左右，「學獨聯」都只係喺
個台上面播吓旺暴片段同叫吓「香港
獨立」、「以死相搏」口號咁。

警察記者重重「包圍」
之後嘅情況就同一般組織喺菜街搞論

壇搞記招無分別，最內圍就有召集人陳
家駒、「金金」梁金成、中大學生會會
長區倬僖、理大學生會會長林穎恒等人
輪流播「獨」，中間嗰層就係記者同旁
觀者，外層就係路人同警方，隔籬班
「歌手」仲大聲過佢哋。去到9點幾，
集會就和平結束嘞。

網民寸堅係「一」夫當關
由「以死相搏」去到「和平結束」

嘅落差真係好大，網民就唔係好接受
到，好似「Kwokho Ng」就話：「
吓，結束咗！又話以死相搏？」
「Lee Cheung」亦都好抵死咁講：
「原來係一夫當關萬夫莫敵，初時我
以為有500個，後來諗諗吓最多都係
50個，到咗今日我相信最多都係得5
個，𠵱 家親眼見到原來真係一夫當關
萬夫莫敵。」
撐「獨」組織「星火同盟」今日亦

會喺金鐘夏愨道「連儂牆」舉行集
會，現場會有心意卡，話要「讓被捕
者知道港人的支持」，並預計會有約
200人出席。一班「獨」人，包括黃之
鋒、曾健超、梁頌恆、周竪峰、劉頴
匡、陳澤滔、鍾翰林、王百羽等，同
埋「港獨」組織「本土民主前線」、
「青年新政」、「勇武前綫」、「香
港民族陣綫」、「光復最前線」都分
享咗，黃之鋒更聲稱話會出席。

不過，網民反應就唔多理想。
「Chiu Kai Wong」就質問：「示弱？
消費抗爭者？」「Ka Lok Chan」就揶
揄：「集會示弱，夠鍾（鐘）散水，
劫獄啦笨！」「Ching Wong」也道：
「係囉，點解無人劫獄嘅？人呢？人
呢？去左（咗）建國牙（呀）？」

「星火」欲效加場籌旗
唔少人仲覺得佢哋只係為咗錢。

「Wong CF」就簡單直接：「又來呃
錢？」「Hiu Nam Chow」就話：「心
意咭（卡）？籌款箱多D（啲），醉翁
之意只在錢，龜縮達（黃洋達）又用
同一手法，窮途末路。呃錢駛
（使）。」「Mokwan Chung」道：
「籌款同盟就有你地（哋）份！」
「Qua Bona」就曲道：「心意咭
（卡）有鬼月（用）咩，安家費最實
際，現金、港幣！」「Philip Wong」
則揶揄：「台仰義士千金歸來！」
「Ulysses Chan」稱：「去睇馬騮戲，
捐錢啦港豬！」

■「中箭」宣佈降格做
「政治團體」。 fb截圖

◀警方昨晚大陣仗部署，派出軍裝及便衣警員監察，更派員攝錄實
況。 香港文匯報記者彭子文 攝

▲「學生獨立聯盟」煽動集會，事前更聲言「以死相搏」，但實情卻
只有寥寥講者揸咪嗌口號。 香港文匯報記者彭子文 攝

23
35
29
28
20

雷暴
驟雨
密雲
雷暴
有雨
天晴
密雲

廈 門
廣 州
鄭 州
銀 川
濟 南
瀋 陽
蘭 州

26
27
20
9

21
15
10

35
35
31
27
31
25
26

驟雨
雷暴
多雲
多雲
天晴
多雲
天晴

31/5(星期四)
氣溫：29℃-33℃

濕度：60%-90%

部分時間有陽光及酷熱
局部地區有驟雨

28/5(星期一)
氣溫：28℃-33℃

濕度：65%-90%

部分時間有陽光及酷熱
局部地區有驟雨

29/5(星期二)
氣溫：28℃-33℃

濕度：65%-90%

部分時間有陽光及酷熱
局部地區有驟雨

30/5(星期三)
氣溫：29℃-33℃

濕度：60%-90%

部分時間有陽光及酷熱
局部地區有驟雨

世界各大城市天氣預測
城 市 最低 最高 預測

亞洲、大洋洲
℃
℃
℃
℃

℃
℃
℃
℃

℃
℃
℃
℃
℃
℃
℃

℃
℃
℃
℃
℃
℃
℃

歐洲

℃
℃
℃
℃
℃
℃

℃
℃
℃
℃
℃
℃

美洲

℃
℃
℃
℃
℃

℃

℃
℃
℃
℃
℃

℃

℃
℃
℃
℃
℃
℃
℃

℃
℃
℃
℃
℃
℃
℃

吉隆坡
河 內
東 京
首 爾

25
24
17
17

33
29
25
26

雷暴
有雨
多雲
多雲

馬尼拉
曼 谷
雅加達
新加坡
新德里
悉 尼
墨爾本

27
26
26
24
26
10
11

37
34
33
33
45
21
20

毛毛雨
雷暴
明朗
雷暴
天晴
天晴
多雲

日內瓦
巴 黎
米 蘭
里斯本
阿姆斯特丹
法蘭克福

13
16
19
12
16
15

27
31
26
22
27
29

雷暴
雷暴
有雨
天晴
天晴
多雲

倫 敦
馬德里
莫斯科
雅 典
羅 馬

三藩市

14
12
9

17
16

11

24
22
23
28
27

16

明朗
驟雨
有雨
多雲
有雨

天晴

多倫多
芝加哥
洛杉磯
紐 約
溫哥華
華盛頓
檀香山

18
20
13
21
12
21
22

30
30
22
31
20
31
29

雷暴
雷暴
毛毛雨
雷暴
多雲
雷暴
驟雨


